
akoe. Ajo, anak-anak dari Skipi ! boenoelah ini satoe andjing kafir jang soeda dateng anter djiwanja kemari !“

Bebrapa banjak bei dan kapitan telah tjaboet pedang dan pistoolnja serta madjoe ka tempatnja Mohamed Ali pacha. Tiba tiba berboenji swara pistool dan satoe luitenant Toerki jang berdiri di hadepan Mohamed Ali soeda roeboe di tana dengen berhamboeran dara dan tiada bernjawa lagi.

Dikepoeng oleh bebrapa ratoes moesoe, djaoe dari barisan sendiri dan tjoema mempoenjai kawan ampat poeloe officier, Mohamed Ali pacha mengarti, ini sekali ia moesti binasa, tetapi sabole-boleh ia maoe melawan, soepaja bisa boeang djiwa seperti satoe orang jang setia sampe mati pada Radjanja. Ia prenta officier-officiernja melawan pada moesoenja jang ada begitoe banjak. Bebrapa orang Albanie soeda djadi tertjengang meliat kakosenannja Mohamed Ali, tapi imam Reschid dan kawan-kawannja telah bertreak aken bikin goembira pada semoea orang Albanie jang ada di sitoe, hingga semoea kapala Skipi telah madjoe teroes boeat terdjang pada Mohamed Ali dan officier-officiernja.

Semoea revolver telah dipasang, semoea pedang telah beradoe satoe pada laen dan banjak dara soeda toempa, hingga tana mendjadi mera warnanja. Bebrapa officier soeda roeboe di seblanja Mohamed Ali jang poeter teroes ia poenja pedang dan maski dapet banjak loeka, ia melawan teroes

